1.登鸛雀樓  王之渙

白日依山盡，黃河入海流。
欲窮千里目，更上一層樓。

2.憫農詩 李紳
鋤禾日當午，汗滴禾下土。
誰知盤中飧，粒粒皆辛苦。
3.春曉 孟浩然
春眠不覺曉，處處聞啼鳥。
夜來風雨聲，花落知多少。

4.夜思 李白

床前明月光，疑似地上霜。
舉頭望明月，低頭思故鄉。

5.獨坐敬亭山 李白

眾鳥高飛盡，孤雲獨去閒。
相看兩不厭，只有敬亭山。

6.古朗月行 李白
小時不識月，呼作白玉盤。
又疑瑤臺鏡，飛在碧雲端。
7.夜宿山寺 李白
危樓高百尺，手可摘星辰。
不敢高聲語，恐驚天上人。

8.相思  王維

紅豆生南國，春來發幾枝?
願君多採擷，此物最相思。

9.欒家瀨 王維

颯颯秋雨中，淺淺石溜瀉。
跳波自相濺，白鷺驚復下。

10.雜詩 王維

君自故鄉來，應知故鄉事；
來日綺窗前，寒梅著花未?
11.送別  王維

山中相送罷，日暮掩柴扉。
春草明年綠，王孫歸不歸?
12.鳥鳴澗  王維

人閒桂花落，夜靜春山空。
月出驚山鳥，時鳴春澗中。

13.鹿柴 王維
空山不見人，但聞人語響。
返景入深林，復照青苔上。

14.柳絮 雍裕之
無風才到地，有風還滿空。
緣渠偏似雪，莫近鬢毛生。

15.池上  白居易

小娃撐小艇，偷採白蓮回。
不解藏蹤跡，浮萍一道開。
